Teny mitondra fanantenana ...
Ny Lalān’andriamanitra
Nisy fotoana niatrehan’i Jesosy fanontaniana fandrika izay nataon’ireo fahavalony. « Mpampianatra ô, ny didy manao ahoana moa no lehibe ao amin’ny lalàna? »
 Ny valin-tenin’i Jesosy dia maneho fahamarinana izay anisan’ny fahamarinana fototra mikasika ny lalàn’Andriamanitra: « Tiava an’i Jehovah Andriamanitrao amin’ny fonao rehetra sy  ny fanahinao rehetra ary  ny sainao rehtra… Tiava ny  namanao tahaka ny tenanao. »

Ny lalàna sy ny fitiavana

Nanambara ny apôstôly Paoly fa « ny fitiavana no fahatanterahan’ny lalàna »
, ary ny didy rehetra dia voafintina amin’ny hoe « tiava ny namanao tahaka ny tenanao. »
 Izany no iantsoan’i Jakoba azy hoe « didy ambony indrindra ».
 

Rehefa dinihana tsara ny Didy Folo, dia hita fa ny efatra voalohany dia mikasika ny fitiavana an’Andriamanitra sy ny fanajàna Azy, ary ireo enina farany dia mitaona antsika hitia sy hanaja ny hafa.

Tao amin’ny saha Edena dia tsy nila lalàna voasoratra i Adama sy Eva vao nahafantatra ny sitrapon’Andriamanitra. Ny fonenan’Andriamanitra tao am-pon’izy ireo no nitarika azy ho amin’ny Tsara sy nampitandrina azy ny amin’ny Ratsy. Ny tsara indrindra dia ny manana an’Andriamanitra ao am-pontsika mba hahatakarantsika ny lalàny.

Kanefa ny fahotana dia fisarahan’ny olombelona amin’Andriamanitra, izay mahatonga antsika tsy mahay manavaka ny Tsara sy ny Ratsy. Izany no antony nanomezan’Andriamanitra antsika tari-dàlana izay maneho amintsika ny atao hoe mitia, sy ny atao hoe tsy mitia. Io tari-dàlana io dia ny Didy Folo. Nosoratan’Andriamanitra tamin’ny vatofisaka izy ireo mba hanehoana ny maha-mandrakizay ireo foto-kevitra ireo. Nefa, amin’ny maha-olombelona antsika dia tsy haintsika ny mitandrina ny lalàn’olombelona amin’ny herin’ny tenantsika. Noho izany dia nanome toky Andriamanitra fa hamerina amin’ny laoniny ny fifandraisantsika Aminy, amin’ny alalan’ny fifanarahana vaovao, izay antsoina koa hoe « fanekena vaovao »
. 
Moa ve midika ho fanafoanana ny lalàn’Andriamanitra voarakitra ao amin’ny Didy Folo io fanekena vaovao io?

Ny lalàna sy ny fanekena vaovao

Ao amin’ny II Korintiana 3, dia ambaran’ny apôstôly Paoly fa ilay fanekena vaovao dia tsara noho ilay teo aloha. Maro ireo kristiana mihevitra noho izany fa ilay fanekena vaovao dia manafoana ny Didy Folo; noho izany dia heverin’izy ireo ho mpifikitra be fahatany amin’ny lalàna ireo olona izay miezaka hanaja izany. Izany fiheverana ho ambany ny lalàn’Andriamanitra izany no mahavitsy ny isan’ireo kristiana ankehitriny izay afaka mitanisa tsianjery ny Didy Folo manontolo.
Ao amin’i Jesosy Kristy no loharano maha-ambony ilay fanekena vaovao. Izy no nandoa ny sarany takian’ny lalàna noho ny fahadisoantsika. Tamin’izany dia naveriny amin’ny laoniny ny fifandraisan’Andriamanitra sy ny mpanota, izay tapaka teo aloha rehefa tsy nankatò i Adama sy Eva. Ilay fanekena vaovao dia tsy manafoana ny lalàn’Andriamanitra, fa mahatonga kosa ny Fanahy Masina ho afaka hanoratra ao am-pontsika sy ao amin’ny fanahintsika ny Didy Folon’Andriamanitra. Rehefa izany dia afaka mankato ary ireny amin’ny fahamarinana tanteraka isika. Izany no hanambaran’ny Hebreo 10:16 hoe « Hataoko ao am-pony ny lalàko, sady hosoratako ao an-tsainy ny. »

Ny lalàna, amin’ny endriny ivelany ny lalàna dia toa henjana sy tsy azo ivalozana. Toa tsy manao afa-tsy miampanga ireo nandika azy
. Ny lalàna dia mampianatra antsika izay andrasan’Andriamanitra amintsika, saingy tsy ao aminy no ahitantsika fandrisihana hanao ny sitrapony. Fa ny Fanahy Masina, ao amin’ilay fanekena vaovao, no mitaona ny fanahintsika mba hifandrindra amin’ny lalàna ny fisainantsika sy ny fihetseham-pontsika. Maneho ny fahotantsika ny lalàna, ary tsy mampatahotra antsika na mampitambesatra enta-mavesatra tsy ho zakantsika.
Maharitra mandrakizay ny lalàn’Andriamanitra 

Ny maha-maharitra mandrakizay ny lalàn’Andriamanitra dia efa voambara taona maro nialoha ny nahaterahan’i Jesosy. Hoy ny Baiboly: « Mahatoky avokoa ny didiny rehetra; mitoetra mafy mandrakizay doria ireny. »
 Ny lalàna dia fanehoana ny toetran’Andriamanitra. Andriamanitra dia mandrakizay, toy izany koa  ny lalàna.

Ny lalàn’Andriamanitra dia miorina amin’ny foto-kevitra mandrakizay izay mikendry ny tsara indrindra ara-môraly sy ny firindrana ho an’ny fiaha-monina. Ny firindrana sy ny fiadanana, izay tena ilain’ny tokantrano tsirairay, dia tovozina avy amin’ny fankatoavana ireo foto-kevitry ny lalàn’Andriamanitra.

Ny fankatoavana ny lalàn’Andriamanitra dia tsy fifikirana be fahatany amin’ny lalàna. Ny fifikirana be fahatany amin’ny lalàna dia toe-tsaina tsy mety manoloana ny lalàna. Ny fifikirana be fahatany amin’ny lalàna dia fiheverana fa ny fankatoavana ny lalàna no fomba tokana hahazoana ny famonjena. Melohin’ny apôstôly Paoly izany toe-tsaina izany, ary asandrany kosa ny lalàna izay nambarany fa « masina… sady marina no tsara. »
 Hoy koa izy: « Koa mahafoana ny lalàna amin’ny finoana va isika? Sanatria izany! Fa mampiorina tsara  ny lalàna isika. »
 Ho an’i Paoly dia zava-dehibe iankian’ny aina ny fankatoavana ny lalàn’Andriamanitra
.
Ny fankatoavan’ny olona iray ny lalàn’Andriamanitra dia tsy mahatonga azy velively ho andevo. Mifanohitra amin’izany aza, izany fankatoavana izany dia maneho amintsika ny làlan’ny fanafahana amin’ny fahotana. Ny fahotana, rahateo, dia ny fandikana ny lalàn’Andriamanitra: « fa ny ota no fandikana ny lalàna »
. Mangeja antsika ny fahotana, ary matetika dia tsy hitan’ny mason’olombelona ny rojo hangejan’ny fahotana azy. Ny lalàna sy ny Fanahy Masina dia manafaka antsika ary maneho amintsika ny làlana mankany amin’ny fahafahana. Izany no antony ilazan’ny Baiboly fa ny lalàn’Andriamanitra dia « lalàn’ny fahafahana. »

______________________________

FANEHOAM-PITIAVANA

Raha tsy ilaina eo amin’ny fiainana kristiana ny lalàna dia tsy ho nohamafisin’i Jesosy ny maha-mandrakizay azy
. Ny lalàna dia taratry ny toetran’Andriamanitra. Rehefa monina ao am-pon’ny olona iray i Jesosy, dia hotaomin’ny Fanahy Masina hiaina araka ireo foto-kevitra mandrakizain’ny lalàna izy.
Hoy Solomona: « raha mitandrina ny lalàna izy… dia sambatra. »
 Ny fitiavany an’i Jesosy no manosika ny kristiana hankato ny lalàn’Andriamanitra, tsy an-tery fa an-tsitrapo tanteraka. Jesosy rahateo no efa niteny hoe: « Raha tia Ahy ianareo, dia hitandrina ny didiko. »
 Mankatò ny lalàna isika ho fanehoantsika ny fitiavantsika Azy. Mankatò, tsy hoe mba hovonjena, fa satria efa novonjeny tamin’ny fahasoavany isika. Fitiavana irery ihany no antony. 
*
*
*

Efa noheverinao ve fa mety hanova tokoa ny fiainana ny fandinihana ny Baiboly isan’andro? Mety hahitanao fahasambarana sy fiadanam-po ary fahombiazana kokoa ny fanaovanao izany.

Nahoana moa raha andramana?

Hahafahanao manaraka maimaim-poana fianarana Baiboly, na hahazoanao lisitr’ireo tolotra hafa dia antsoy ny:

454 7467/ 467 03292 na manorata amin’ny:

La Voix de l’Espérance, BP 18, Rose Hill

Email: voixde.lesperance@yahoo.com
Adiresy hafa:

Anarana:_____________________________ Tel.:_____________________________

*
*
*

Maniry hisoratra anarana amin’ny fianarana Baiboly amin’ny alalan’ny taratasy ifandefasana aho:

Anarana sy Fanampiny: .................................................................................................................

Adiresy: .................................................................................................................

Tel.: .................................................................................................................

Mailaka: .................................................................................................................

Ity tapakila ity dia alefaso amin’ity adiresy manaraka ity:

La Voix de l’Espérance, BP 18, Rose Hill

Na amin’ny:

Mailaka: voixde.lesperance@yahoo.com
*
*
*

Fanilon'ny tongotro Sy fanazavana ny lalako ny teninao.
Salamo 119:105

*
*
*
� Matio 22:36


� And. 37,39


� Romana 13:10


� Romana 13:9


� Jakoba 2:8


� Jeremia 31:31-33; Matio 26:28


� Hebreo 10:16


� Jereo Romana 3:20; 4:15; 7:7





� Salamo 111:7,8


� Romana 7:12; I Timoty 1:8


� Romana 3:31


� I Korintiana 7:19


� I Jaona 3:4


� Jakoba 2:12


� Jereo Matio 5:17-19


� Ohabolana 29:18


� Jaona 14:15





